
 

 

Umiartortut naartusut soraarsinnaatitaanerat akeqanngitsumillu 

angerlartinneqarsinnaanerat pillugu Kalaallit Nunaannut nalunaarut 

§ 9 aamma § 18 d, imm. 1, peqqussummi nr. […],[…]-meersumi, imarsiortut sulinerminni 

atugassarisaat il.il. pillugit inatsisip Kalaallit Nunaanni atuutilersinneqarnissaa pillugu 

Inatsisartut inatsisaat § 1, imm. 1, nr. […], nalunaarummi nr. […], […]-meersumi Kalaallit 

Nunaanni Søfartsstyrelsep pisinnaatitaaffinnik aalajangersimasunik tunineqarnera pillugu 

naammagittaalliornissamut periarfissaq pillugu il.il. aalajangersarneqarpoq: 

§ 1. Nalunaarut tamanna naartusunut tamanut, qallunaat umiarsuaanni Kalaallit Nunaanni 

najugaqartuni sulisunut, atuuppoq, umiarsuup umiarsualivimmiinnerani taamaallaat sulisartunut 

tamanna atuutinngilaq. 

§ 2. Umiartortoq soraarnissamik imaluunniit soraarniuteqarnissamik noqqaassuteqarsinnaavoq 

nakorsap uppernarsaataa tunngavigalugu, paasineqarpat naartusoq umiarsuarmilu suliinnarnissaa 

illersorneqarsinnaanngitsoq. Aamma nammineq ernisussap meerartaarnissaaluunniit, naartualu 

eqqarsaatigalugit atorfimmit soraarnissaq pisariaqartinneqarpat. 

Imm. 2. Umiartortup qaammatit naartuffimi sisamaat qaangiuppat soraarniuteqarnissani 

piumasarisinnaavaa, umiarsuarmiiginnaruni pisariaqartumik nakorsamit 

nakkutigineqallattaarnissaa pisinnaanngippat. Umiartortup qaammatit arfinillit naartuffiusut 

qaangiunneranni soraarniuteqarnissaq piumasarisinnaajuaannarpaa. 

§ 3. Umiarsuup naalagaata umiartortup naartunini pissutigalugu suliassani 

suliarisinnaajunnaarpagit, umiarsuarmi suliunnaarsissavaa soraarniuteqarnissaalu isumagissallugu. 

§ 4. Umiartortoq § 2 naapertorlugu soraarniuteqarsinnaatitaasoq Kalaallit Nunaannilu 

najugaqarfigisaminut angalarusuttoq akeqanngitsumik angalasinnaatitaavoq 

inuussutissaqarsinnaatitaallunilu, naalagaaffiup akiligaanik. Tamanna aamma atuuppoq naartunini 

pissutigalugu soraarnissaminik noqqaassuteqarpat. 

Imm. 2. Nunami allami ernisimappat, ernereernerup kingorna anaanaasup meeqqallu § 1-imi 

allassimasut malillugit akeqanngitsumik angerlarsimaffiannut angalanissaannut Søfartsstyrelsen 

ikiorsiisinnaassaaq. 

Imm. 3. Umiartortup naartusup § 1 naapertorlugu Kalaallit Nunaanni najugaqarfini 

ornikkusuppagu, taamaaliornissaq ajornanngippat soraarnermut atatillugu aallarnermi 

akeqanngitsumik angerlartinneqarnissaq atuutsinneqassaaq. Immikkoortoq 2 naapertorlugu 

angerlartinneqarnissamik qinnuteqaat erninerup kingorna qaammat ataaseq qaangiutsinnagu 

tunniunneqassaaq. 

§ 5. Umiartortup naartunini sulinermini paasiguniuk § 2-lu naapertorlugu 

soraarniuteqarsinnaatitaanini atorniarpagu, umiarsuup naalagaanut piaartumik nalunaarutigissavaa 

qaqugu soraarniuteqarusunnerluni. 



 

 

Imm. 2. Umiarsuup naalagaata umiartortup naartunera paasiguniuk, taava umiarsualivimmut 

siullermut nakorsamut naartunermut atatillugu misissortinnissaanut periarfississavaa. Aammattaaq 

umiarsuup naalagaa pisussaatitaavoq umiarsuarmi angalanissamut pilersaarutit pillugit 

umiartortup naartusup nakorsamit misissorneqarnissaa sapinngisamik sioqqullugu 

paasissutissiissutiginissaanut. 

§ 6. § 4 naapertorlugu angerlamut angalaneq Danmarkimi nunanut allanut sinniisoqarfimmit 

imaluunniit umiarsuarmi naalakkamit aaqqissuunneqassaaq, piffimmi tassani Danmarkimi 

nunanut allanut sinniisoqanngippat. 

Imm. 2. Aningaasanik utertitsisoqassappat aningaasartuutaasimasut uppernarsarneqartariaqarput, 

nalunaarutillu matuma maleruarneqarneranut atatillugu naapertuuttumik 

aningaasartuuteqartoqarsimanissaa piumasaqaataalluni. 

§ 7. Nalunaarut atuutilersinneqassaaq, ulloq [ulloq]. 

 


